
19 Mawrth 2024  
 

Annwyl David, 
 
Yn ystod gwaith craffu'r Pwyllgor ar Fil Senedd Cymru (Rhestrau Ymgeiswyr Etholiadol) 
ddydd Mercher 13 Mawrth, gwnaed ymrwymiad i ysgrifennu i'r Pwyllgor ar ddau fater.   
 
Y mater cyntaf oedd y cwestiwn yn gofyn beth oedd y gost i Lywodraeth Cymru ar gyfer yr 
achos diwethaf yr aed ag ef i’r Goruchaf Lys mewn perthynas â mater cymhwysedd yn 
gysylltiedig â Bil gan y Senedd.  
 
Y Bil Cyfraith sy'n Deillio o'r Undeb Ewropeaidd (Cymru) oedd y bil diwethaf i gael ei gyfeirio 
at y Goruchaf Lys o dan adran 112 o Ddeddf Llywodraeth Cymru. Nid yw costau cyfeirio'r bil 
hwnnw yn nodweddiadol, fodd bynnag, gan fod y Twrnai Cyffredinol wedi tynnu'r cyfeiriad 
yn ôl cyn unrhyw wrandawiad yn y Goruchaf Lys. Y bil diwethaf i gael ei gyfeirio cyn hynny 
oedd y Bil Adennill Costau Meddygol ar gyfer Clefydau Asbestos (Cymru). Cofnodwyd bod y 
costau a oedd yn gysylltiedig â chyfeirio'r bil hwnnw yn £62,596.54. 
 
Yr ail fater oedd y cwestiwn yn gofyn a yw Llywodraeth Cymru wedi ceisio unrhyw gyngor 
cyfreithiol allanol. Gallaf gadarnhau bod cyngor cyfreithiol allanol wedi'i geisio. 

